Bildu-Nafarroa parlamentu-taldeari atxikitako foru parlamentari Maiorga Ramírez Erro jaunak idatziz erantzuteko galdera egin du Nafarroako Gobernuak PFEZaren aitorpena dela-eta eginiko itzulketei buruz (PES-97). Hauxe erantzun dio Nafarroako Gobernuko Ekonomia, Ogasun, Industria eta Enpleguko kontseilariak:
1.- Honakoa da 2012ko PFEZaren kanpainari dagozkion itzulketen zerrenda:
	Kontuan noiz ordaindu den
	Aitorpen kopurua
	Zenbatekoa
	Oharrak

	10/04/2013
	 118.078 
	 76.187.275 
	Proposamenak

	19/04/2013
	 16.105 
	 2.145.043 
	Proposamenak eta telematikoak

	19/04/2013
	 1.302 
	 1.944.811 
	Kanpainaren hasiera

	22/04/2013
	 702 
	 970.474 
	 

	25/04/2013
	 21 
	 5.863 
	 

	15/05/2013
	 21.728 
	 28.618.578 
	 

	31/05/2013
	21.764 
	21.604.531 
	 

	12/06/2013
	 89 
	48.768 
	 

	28/06/2013
	 22.556 
	 26.225.805 
	 

	Guztira
	 202.345 
	157.751.149 
	 


Aurrekoekin batera, beste 4.806 aitorpen egon dira zeinetan itzultzekoak diren zenbatekoak guztiz edo zati batean konpentsatu baitira zergadunak aurrez Nafarroako Zerga Ogasunarekin zeuzkan zorrekin. Konpentsatutakoaren guztizko kopurua 1.335.878 eurokoa da.
Beste 5.598 aitorpenen kasuan, ez da deklarazioaren emaitzako kopurua guztiz itzuli, zeren eta epaitegiek edo beste administrazio publiko batzuek hura osorik edo zati batean enbargatu baitute. Enbargatutakoaren guztizko kopurua 1.308.451 eurokoa da.
Informazio hau prestatzeko egunean (ekainaren 28a), 1.322 aitorpenen zenbatekoak itzultzeko daude; 1.180.871 euro egiten dute guztira. Horren arrazoia da, nagusiki, ez-betetze batzuk izan direla beste zerga-aitorpen batzuen aurkezpenean.
2.- Planteatzen den bigarren gaia dela eta, erantzun behar da ia ezinezkoa dela itzulketen data gehiago hurbiltzea PFEZaren aitorpenak egiten diren unera; izan re, aurreko epigrafeko taulatik ondoriozta daitekeen bezala, itzulketarako eskubidea zuten herritarren erdiak itzulketa hori eskatu ere gabe lortu zuen (proposamenetatik heldutako itzulketen kasua da hori), eta beste erdiaren kasuan itzulketa hilabeteko epean gauzatu da, beranduenez. Jakin beharra dago itzulketetarako dagoen operatiba dela eta, haiek ezin direla egunero egin; izan ere, loteka bildu behar dira. Bestetik, aitorpenak direla eta, egiaztatze-prozesu batzuk badaude, eta haien helburua da segurtatzea (ahal den guztian, une horretako informazioaren arabera) zergadunak eskatutako saldoa egiantzekoa dela − hau da, itxuraz erreala dela−. Horretarako, izan ere, exekuzio-epe gutxieneko bat behar da. 
Azkenik, orain arte azaldutakoa berresteko, adierazi beharra dago ezen, Nafarroako Zerga Ogasunak dauzkan datuen arabera, erantzun hau egiteko unean, itzulketa-eskaeren % 99,3ren kasuan dirua itzuli dela, konpentsatu dela edo enbargatu dela; eskaeren % 0,7an baizik ez da falta aurreko eragiketetatik bat edo beste egitea. 

Hori guztia jakinarazten dizut Nafarroako Parlamentuko Erregelamenduaren 194. artikulua betez.

